
Cynllun Rheoli Llosgi yng Nghymru
Canllaw Technegol Ategol

Pwrpas y nodiadau cyfarwyddyd hyn yw helpu'r tirfeddiannwr/rheolwr i greu
Cynllun Rheoli Llosgi fel sy'n ofynnol yn Rheoliadau Llosgi Grug a Glaswellt
etc. (Cymru) 2008 a Chod Llosgi Grug a Glaswellt Cymru 2008.

Creu map ar gyfer y cynllun llosgi

I ddechrau dylech gael map o'r tir lle rydych yn bwriadu llosgi.
Dylid defnyddio copi o’ch map IACS os ydych yn ddaliad cofrestredig,
fel arall bydd map Arolwg Ordnans safonol ar raddfa 1:25000 yn addas.

Tynnu ardaloedd dim llosgi

Canfyddwch a marciwch yn glir ar y map yr ardaloedd sensitif hynny na
ddylid eu llosgi, h.y. ardaloedd dim llosgi. Cyfrifwch arwynebedd y parthau
dim llosgi a thynnu hynny o’ch cyfanswm yng Ngham 1. Bydd hynny'n rhoi
cyfanswm yr arwynebedd o lystyfiant y gellir ei losgi.

Tynnwch ardaloedd sydd wedi'u dosbarthu’'n gyffredinol yn ardaloedd
dim llosgi. Dyma'’r ardaloedd hynny:

m Mawnog a rhostir/gweundir gwlyb; tir gwlyb; torlannau mawn ac
ardaloedd eraill lle ceir mawn noeth; ardaloedd llawn migwyn, llysiau’r
afu ac/neu gennau (gweler Atodiad 1 am ddiffiniadau o figwyn, gweundir
grug, gweundir gwlyb, gorgorsydd a chyforgorsydd)

m Tir gwlyb (gweler y diffiniad ar gyfer rhuthradau dwr a mignenni
dyffrynnol)

m Coetir a phrysgwydd

m Gweundir morol/arfordirol; glaswelltir morol/arfordirol (gwelery
diffiniad ar gyfer gweundir gorllewinol, gweundir grug a glaswelltir

a gweundir morol)
m Llecynnau mawr o hen rug bras

m Llystyfiant ar weundir sy'n cael ei lethu gan dda byw; llystyfiant wedi'i
wynt-docio



m Priddoedd sy'n erydu ac sy'n fas iawn (llai na 5cm o drwch);
rhigolau erydu

m Ardaloedd lle gwyddys bod rhywogaethau sy'n ‘sensitif i dan’ i'w cael

m Safleoedd uchel [uwch 600m] (gweler y diffiniad ar gyfer gweundir
a glaswelltir mynyddig)

m Llethrau serth (0 112 neu fwy)

m Sgri a llethrau eraill creigiog

m Llain 10m sy'n gyflin & chyrsiau dwr

m Safleoedd a nodweddion archeolegol/hanesyddol

m Ardaloedd a ddynodwyd gan y Gwasanaeth Tan ac Achub yn ardaloedd
dim llosgi

Mae'r rhestr uchod yn cynnwys rhai ardaloedd sensitif, a gellir llosgi rhai
ohonynt mewn rhai amgylchiadau. Rhaid i chi ofyn am gyngor technegol
gan yr Adran Materion Gwledig (Llywodraeth Cynulliad Cymru neu Gyngor
Cefn Gwlad Cymru (GCGC) cyn gwneud hynny - fe allai'r llosgi arwain at
ddifrod mawr yn y tymor hir.

Am ddisgrifiad llawnach o'r uchod, cyfeiriwch at Atodiad 1y Cod Llosgi.
Cofiwch nad yw llosgi ynddo'i hun yn ddull effeithiol o reoli:

1 Eithin Cyffredin - does dim llawer o fudd mewn llosgi i reoli dros
y tymor hir. Effaith hynny yw torri ar huned hadau gan achosi
i eginblanhigion ifanc ymddangos fel carped i ailoresgyn y llecyn

a losgwyd.

2 Rhedyn - nid yw llosgi o unrhyw fudd. Mae’n annhebygol y bydd llosgi
planhigion marw yn effeithio ar y blagur o dan yr wyneb.

3 Glaswellt y bwla (Molinia) - does dim llawer o fudd mewn llosgi
glaswellt y bwla dros y tymor hir, oni bai fod hynny'n rhan o
raglen adfer.

Fe'ch cynghorir felly i beidio a chynnwys ardaloedd sy’'n.cynnwys y
rhywogaethau hyn yn bennaf o fewn rhaglen losgi.



Amlder vy llosgi - hyd y cylchdro

Nodwch hyd eich cylchdro llosgi mewn blynyddoedd. Mae'r cylchdro
llosgi'n dynodi faint o flynyddoedd y bydd hi'n cymryd i losgi'r holl lystyfiant
yny cynllun. Bydd amlder y llosgi'n dibynnu ar natur y llystyfiant a losgir,

yr amodau amgylcheddol a'r hinsawdd leol.

Aseswch y mathau amrywiol o lystyfiant yn seiliedig ar y categoriau isod:







Cymunedau cymysg

Lle mae grug yn bresennol ac yn ddymunol, rheolwch y cyfan fel pe
bai'n rug. Yn rhy aml, bydd llosgi'n difetha ystod o rywogaethau ac yn
cyflymu cyrhaeddiad gwair bras digroeso i gymryd eu lle.

Mae amlder llosgi lle bo'r llystyfiant yn cynnwys ystod o rug, glaswellt
a rhywogaethau eraill yn dibynnu ar ba mor amlwg a dymunol yw pob

un oddi mewn i'r amcan rheoli cyffredinol.

Cyfrifo’r ardal i'w llosgi'n flynyddol

Cyfrifir yr ardal i'w llosgi'n flynyddol drwy rannu cyfanswm yr arwynebedd
o lystyfiant y gellir ei losgi a gyfrifwyd yng Ngham 2 & hyd y cylchdro a
nodwyd yng Ngham 3.

Cynllunio clytiau o dir i'w llosgi a rhwystrau tan

Wrth baratoi'r cynllun does dim angen marcio clytiau unigol o dir ar fap

gan y bydd union leoliad y llosgi'n debygol o ddibynnu ar ffactorau fel y
tywydd a chyflwr y tir ar y diwrnod. Dylai'r cynllun ddangos y blociau lle
caniateir rheoli drwy losgi/tocio a nodi nifer a maint y clytiau a reolir bob
blwyddyn. Efallai y byddwch yn dymuno cynnwys gwybodaeth gyffredinol
ynglyn a siap a dosbarthiad y clytiau. Gellir creu cynllun manylach o leoliadau
llosgi bob blwyddyn a'i gyflwyno i bwy bynnag sy'n gwneud y gwaith.









Sefydlwch drefn ar gyfer pori a fydd yn cadw'r llystyfiant yn y cyflwr a
ddymunir wedi iddo gael ei losgi. Bydd natur a lefel y pori sydd ei angen yn
dibynnu ar y llystyfiant sy'n cael ei reoli.




